木上品
牡桂
原文

味辛，溫，主上氣咳逆，結氣，喉痺吐吸。利關節，補中益氣。久服通神、輕身、不老。生山谷。
註釋
《名醫》曰︰生南海。 

案︰《說文》云︰桂，江南木，百藥之長， 桂也。《南山經》云︰招搖之山多桂；郭 

璞云︰桂，葉似枇杷，長二尺餘，廣數寸，味辛，白花，叢生山峰，冬夏常青，間無雜木。 

《爾雅》云︰ ，木桂。郭璞云︰今人呼桂皮濃者，為木桂，及單名桂者，是也。一名肉桂，一名桂枝，一名桂心。
